
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4414 01-07-2024 - ൽ മറുപടിയ്ക്

വ്യവസായങ്ങള്‍ ലാഭകരമായി പ്രവൃത്തിക്കുന്നതിന് സഹായം

ചോദ്യം ഉത്തരം

ശ്രീമതി കാനത്തില്‍ ജമീല
ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ)

സംസ്ഥാനത്ത് ആരംഭിക്കുന്ന പുതിയ
വ്യവസായങ്ങള്‍ ലാഭകരമാകത്തക്കവിധം

സഹായകരമായ രീതിയിൽ പ്രവർത്തിക്കാൻ

സര്‍ക്കാരിന് സാധിച്ചിട്ടുണ്ടോ;

(എ) കേരളത്തിന്റെ സാമ്പത്തിക വളര്‍ച്ച സൂക്ഷ്മ-ചെറുകിട-
ഇടത്തരം സംരംഭങ്ങളുടെ വികസനവുമായി

ബന്ധപ്പെട്ടതാണ്. ഈ മേഖലയില്‍ ഉത്പാദനവും
തൊഴിലും വര്‍ദ്ധിപ്പിക്കുന്നതിനുള്ള വിവിധ പദ്ധതികൾ
വ്യവസായ വകുപ്പ് ആസൂത്രണം ചെയ്ത് നടപ്പിലാക്കി
വരുന്നു. ഇത്തരം പദ്ധതികളിലൂടെ സംരംഭകര്‍ക്ക്
അനുകൂലമായ ഒരു വ്യാവസായിക അന്തരീക്ഷം
സംസ്ഥാനത്തു രൂപപ്പെടുത്തിയെടുക്കാനും അങ്ങനെ
അവർക്കു സഹായകരമായ രീതിയിൽ

പ്രവർത്തിക്കാനും വകുപ്പിന് കഴിഞ്ഞിട്ടുണ്ട്.

(ബി) ഇത്തരം പുതിയ വ്യവസായ സ്ഥാപനങ്ങളെ

സഹായിക്കുന്നതിനായി എന്തെല്ലാം പദ്ധതികളാണ്
ആവിഷ്ക്കരിച്ചിട്ടുള്ളത്; വിശദമാക്കുമോ?

(ബി) സർക്കാര്‍ പദ്ധതികൾ വഴിയുള്ള സാമ്പത്തിക

സഹായങ്ങൾ നല്‍കുന്നതിലുപരി സംരംഭകര്‍ക്ക്
ആവശ്യമായ വിവിധ സേവനങ്ങളും, ഉപദേശങ്ങളും
നല്‍കുന്ന ഒരു ഫെസിലിറ്റേറ്റര്‍ എന്ന നിലയിലും
വകുപ്പിന്റെ പ്രവര്‍ത്തനം മാറിക്കൊണ്ടിരിക്കുന്നു.
സംരംഭകര്‍ക്ക് അടിസ്ഥാന സൗകര്യങ്ങൾ ഒരുക്കി
നല്‍കിയും, വ്യവസായം തുടങ്ങാന്‍ ആവശ്യമായ

അനുമതികൾ സമയബന്ധിതമായി നല്‍കുകയും വഴി
കേരളത്തെ മികച്ച നിക്ഷേപ സൗഹൃദ
സംസ്ഥാനമാക്കി മാറ്റി കൊണ്ടിരിക്കുന്നു.

ഈസ് ഓഫ് ഡൂയിങ്ങ് ബിസിനസ് റാങ്കിങിൽ 28-ാം
സ്ഥാനത്തു നിന്നും 15 -ാം സ്ഥാനത്തേക്ക് റാങ്ക്
മെച്ചപ്പെടുത്താൻ സാധിച്ചിട്ടുണ്ട്. സംരംഭക
വർഷവുമായി ബന്ധപ്പെട്ട പ്രവർത്തനങ്ങളുടെ

ഭാഗമായി സൂക്ഷ്മ-ചെറുകിട-ഇടത്തരം സംരംഭങ്ങളുടെ
എണ്ണത്തിൽ കാര്യമായ വർധനവ്
ഉണ്ടായിട്ടുള്ളതുമാണ്. ഇത് സംബന്ധിച്ച്

വ്യവസായികളിൽ നിന്നുള്ള ഫീഡ്ബാക്ക്
സ്വീകരിക്കുകയും പുതിയ പദ്ധതികൾ ആവിഷ്കരിച്ച്

വരികയും ചെയ്യുന്നുണ്ട്.

വിവിധ വകുപ്പുകളുടെ സേവനങ്ങൾ ഓൺലൈൻ
ആക്കുന്നതിനും അവയെ കെ-സ്വിഫ്ട് ഏകജാലക
സംവിധാനവുമായി ഏകോപിപ്പിക്കു ന്നതിനും ഉള്ള
നടപടികൾ ത്വരിതഗതിയിൽ സ്വീകരിച്ചു വരുന്നുണ്ട്.
ജില്ലാ സംസ്ഥാന തലങ്ങളിൽ ഏകജാലക
ബോർഡുകളുടെ പ്രവർത്തനം

കാര്യക്ഷമമാക്കുവാനുള്ള നടപടികൾ സ്വീകരിച്ചു
വരുന്നുണ്ട്.

കൂടാതെ സേവനങ്ങളും മറ്റു വിവരങ്ങളും സംരംഭകരിൽ
എത്തിക്കുന്നതിനായി വിവിധ സോഷ്യൽ മീഡിയ
പ്ലാറ്റ്ഫോമുകളിൽ വ്യവസായ വാണിജ്യ ഡയറക്ടറേറ്റ്
പേജ് പ്രവർത്തനം ആരംഭിച്ചിട്ടുണ്ട്. വിവിധ
വകുപ്പുകളുടെ പരിശോധ നകൾ
ഏകീകരിക്കുന്നതിനായി K-CIS സംവിധാനം
നിലവിൽ വന്നിട്ടുണ്ട്.

ജില്ലാ വ്യവസായ കേന്ദ്രങ്ങൾ കേന്ദ്രീകരിച്ചു
വ്യവസായികളുടെ സംശയ ദൂരീകരണത്തിനായി

വിദഗ്ദ്ധരുടെ പാനൽ സജ്ജമാക്കി, എം.എസ്.എം.ഇ
ക്ലിനിക്ക് പദ്ധതി ആരംഭിച്ചിട്ടുണ്ട്. ഇത് കൂടാതെ
താലൂക്ക് വ്യവസായ ഓഫീസുകൾ ഫെസിലിറ്റേഷൻ
സെന്ററുകൾ ആക്കി മാറ്റുന്നതിന്റെ ഭാഗമായി താലൂക്ക്
വ്യവസായ ഓഫീസുകളിൽ റിസോഴ്സ് പേഴ്സണെ
നിയമിച്ചു പ്രവർത്തനം നടന്നു വരുന്നു. വ്യവസായ
വകുപ്പിനു കീഴിൽ ഉള്ള 59 താലൂക്ക്
വ്യവസായകേന്ദ്രങ്ങളെയും എന്റർപ്രൈസ്
ഫെസിലിറ്റേഷൻ സെന്ററുകളായി മാറ്റുകയും,
അവിടെയെല്ലാം താലൂക്ക് റിസോഴ്സ് പേഴ്സൺമാരെ
നിയമിക്കുകയും ചെയ്തു. എല്ലാ ജില്ലാ വ്യവസായ
കേന്ദ്രങ്ങളിലുമായി 14 ജില്ലാ റിസോഴ്സ് പേഴ്സൺമാരെ
നിയമിച്ചു.

ഇത് കൂടാതെ തദ്ദേശ സ്വയം ഭരണ
സ്ഥാപനതലത്തിൽ സംരംഭക വർഷവുമായി
ബന്ധപ്പെട്ട് പദ്ധതികളുടെ നടത്തിപ്പിനായി 1153
ഇന്റേണുകളെ (Enterprise Development
Executives) നിയമിച്ചു പ്രവർത്തനം നടന്നു വരുന്നു.

സംരംഭകർക്ക് വിവിധ വകുപ്പുകളുമായി ബന്ധപ്പെട്ട്

ഉണ്ടാകുന്ന പരാതികൾ പരിഹരിക്കുന്നതിനായി
നിലവിൽ വന്നിട്ടുള്ള സംവിധാനമാണ് പരാതി
പരിഹാര സംവിധാനം (Grievance Redressal
System). ഈ നിയമപ്രകാരം രൂപീകരിച്ചിട്ടുള്ള ജില്ലാ/
സംസ്ഥാന പരാതി പരിഹാര കമ്മിറ്റികൾ
മുഖേനയാണ് ഈ സംവിധാനം പ്രവർത്തിക്കുന്നത്. 10
കോടി രൂപ വരെ നിക്ഷേപമുള്ള വ്യവസായ
സ്ഥാപനങ്ങളുമായി ബന്ധപ്പെട്ട പരാതികൾ ജില്ലാ

കമ്മിറ്റിക്കും 10 കോടിയിൽ കൂടുതൽ നിക്ഷേപമുള്ള
വ്യവസായ സ്ഥാപനങ്ങളുമായി ബന്ധപ്പെട്ട

പരാതികളും ജില്ലാ കമ്മിറ്റിയുടെ തീരുമാനത്തിനു

മേലുള്ള അപ്പീലും സംസ്ഥാന കമ്മിറ്റിക്കുമാണ്
നൽകേണ്ടത്. ഈ സംവിധാനം കാര്യക്ഷമമായും
സമയബന്ധിതമായും പ്രവർത്തിപ്പിക്കുന്നതിനായി ഒരു
ഓൺലൈൻ പോർട്ടൽ വികസിപ്പിച്ചിട്ടുണ്ട്.

കേരളത്തിൽ നിർമ്മിക്കപ്പെടുന്ന ഉൽപ്പന്നങ്ങ ളുടെ
ഗുണമേന്മ സാക്ഷ്യപ്പെടുത്തുന്നതിനും അവയ്ക്ക് ദേശീയ
അന്തർദേശീയ വിപണികൾ പ്രാപ്തമാ ക്കുന്നതിനു
സഹായിക്കുന്നതിനായി കേരള ബ്രാൻഡ്
സംവിധാനം ആരംഭിക്കുന്നതിനുള്ള നടപടികള്‍
സ്വീകരിച്ചിട്ടുണ്ട്.

സൂക്ഷ്മ, ചെറുകിട, ഇടത്തരം സംരംഭങ്ങളെയും
ചെറുകിട വ്യാപാരികളെയും ഓൺലൈൻ പ്ലാറ്റ്‌ഫോമു
കളിലേക്ക് പ്രവേശനം നേടുന്നതിന്
സഹായിക്കുന്നതിനായി ഓപ്പൺ നെറ്റ്‌വർക്ക് ഫോർ
ഡിജിറ്റൽ കോമേഴ്‌സുമായി (ONDC) MoUഒപ്പ് വച്ചു.
ONDC നെറ്റ്‌വർക്കിലേക്ക് പ്രൊഡക്ടുകൾ
ഓൺ‌ബോർഡ് ചെയ്യുന്നതിനുള്ള മാർഗനിർദേശവും
പിന്തുണയും ജില്ലാ വ്യവസായ കേന്ദ്രങ്ങള്‍ വഴി നൽകി
വരുന്നു.

സംസ്ഥാനത്തെ ഭൗമ സൂചിക ലഭിച്ചിട്ടുള്ള വിവിധ
ഉല്‍പ്പന്നങ്ങളുടെ പ്രോത്സാഹനത്തിനായും അവയ്ക്ക്
അനുയോജ്യമായ വിപണി കണ്ടെത്തുന്നതിനായും
ഇതിൽ നിന്നുള്ള ലാഭം യഥാർത്ഥ ഉല്പാദകരില്‍
എത്തിക്കുന്നതിനുമായി ഇത്തരം ഉല്പന്നങ്ങൾക്കായി
ഒരു ജി.ഐ മാർക്കറ്റിങ്ങ് പോർട്ടൽ ആരംഭിച്ചിട്ടുണ്ട്.

സംസ്ഥാനത്തെ 1034 തദ്ദേശസ്വയംഭരണ
സ്ഥാപനങ്ങളിൽ തിങ്കൾ, ബുധൻ ദിവസങ്ങളിൽ
പ്രവർത്തിക്കുന്ന ഹെൽപ്പ് ഡെസ്കുകൾ സ്ഥാപിച്ചു.
സംരംഭക വർഷത്തിന്റെ വിവിധ പ്രവർത്തനങ്ങൾക്ക്

നേതൃത്വം നൽകുന്നതിനായി സംസ്ഥാന, ജില്ലാ,
തദ്ദേശ സ്ഥാപന തലത്തിൽ കമ്മിറ്റികൾ രൂപീകരിച്ചു.
വിവിധ വകുപ്പുകളുടെ നേതൃത്വത്തിൽ ആരംഭിക്കുന്ന

സംരംഭങ്ങളുടെ വിവരങ്ങൾ ശേഖരിക്കുന്നതിനും
അവയുമായി ബന്ധപ്പെട്ട കൃത്യമായ കണക്കുകൾ
സൂക്ഷിക്കുന്നതിനും ഒരു ഓൺലൈൻ പോർട്ടൽ
ആരംഭിച്ചിട്ടുണ്ട്.

എല്ലാ സൂക്ഷ്മ ചെറുകിട ഇടത്തരം സംരംഭങ്ങൾക്കും
കുറഞ്ഞ പലിശയ്ക്ക് വായ്പ നൽകുവാൻ സംസ്ഥാനതല

ബാങ്കേഴ്സ് കമ്മിറ്റിയുമായി (SLBC) ചേർന്ന് കേരള
എന്റർപ്രൈസസ് ലോൺ സ്കീം (KELS)

അവതരിപ്പിച്ചു. എല്ലാ സൂക്ഷ്മ ചെറുകിട ഇടത്തരം

സംരംഭങ്ങള്‍ക്കും 5 വര്‍ഷത്തേയ്ക്ക് 6% പലിശ
സബ്സിഡി നല്‍കിക്കൊണ്ട് കുറഞ്ഞ പലിശയ്ക്ക്‌ വായ്പ
നല്‍കുവാന്‍ ഒരു കുടുംബം ഒരു സംരംഭം പദ്ധതി
നടപ്പിലാക്കിയിട്ടുണ്ട്.

കേരള സർക്കാർ 2022-23 സാമ്പത്തിക വർഷം
"സംരംഭക വർഷം" ആയി പ്രഖ്യാപിച്ചിരുന്നു. ഒരു
വർഷത്തിൽ കേരളത്തിൽ ഒരു ലക്ഷം പുതിയ
സംരംഭങ്ങൾ സൃഷ്ടിച്ചുകൊണ്ട് സംസ്ഥാനത്തെ

സൂക്ഷ്മ, ചെറുകിട, ഇടത്തരം തലത്തിലുള്ള

സംരംഭകരെ പ്രോത്സാഹിപ്പിക്കുകയും ചെയ്യുക
എന്നതായിരുന്നു ഈ പദ്ധതിയുടെ പ്രധാന ലക്ഷ്യം.
ഒരു വർഷം കൊണ്ട് ഒരു ലക്ഷം പുതിയ വ്യവസായ
സംരംഭങ്ങൾ സംസ്ഥാനത്തു തുടങ്ങുക എന്ന ലക്ഷ്യം
വെച്ച് കൊണ്ടുള്ള സംസ്ഥാന സർക്കാരിന്റെ
സംരംഭക വർഷം പദ്ധതി 2022-23 സാമ്പത്തിക

വർഷത്തിൽ 139,840 പുതിയ സംരംഭങ്ങളും
അതിലൂടെ 3 ലക്ഷത്തിലധികം തൊഴിലവസരങ്ങളും
സൃഷ്ടിച്ചുകൊണ്ട് ചരിത്ര വിജയം കൈവരിച്ചു.

സംരംഭകവർഷം പദ്ധതിയുടെ ഭാഗമായി 2022
ഏപ്രിൽ 1 മുതൽ 2024 ജൂൺ 25 വരെയുള്ള
ദിവസത്തെ കാലയളവിൽ, സംസ്ഥാനത്ത് ആകെ

2,52,657 സംരംഭങ്ങൾ ആരംഭിച്ചുകഴിഞ്ഞു. കൂടാതെ,
16192.93 കോടി രൂപയുടെ നിക്ഷേപവും 537,701
പുതിയ തൊഴിലവസരങ്ങളും സൃഷ്ടിക്കപ്പെട്ടു.

സംസ്ഥാനത്തെ വ്യവസായങ്ങള്‍ക്ക്‌ സുസ്ഥിരമായ

വളര്‍ച്ച കൈവരിക്കുന്നത്‌ ഉറപ്പുവരുത്തുക എന്ന
സര്‍ക്കാരിന്റെ പ്രഖ്യാപിത നയത്തിന്‌ അനുസൃതമായി
വൃവസായ വകുപ്പ്‌, സംസ്ഥാനത്തെ സുക്ഷ്മ, ചെറുകിട,
ഇടത്തരം സംരംഭങ്ങള്‍ക്ക്‌ (എം.എസ്.‌എം.ഇ) മിനിമം
ഇന്‍ഷുറന്‍സ്‌ പരിരക്ഷ നല്‍കാന്‍ വേണ്ടി MSME
ഇന്‍ഷുറന്‍സ്‌ പദ്ധതി നടപ്പിലാക്കിയിട്ടുണ്ട്. MSME-
കള്‍ക്ക് അവരുടെ പ്രവര്‍ത്തനത്തെ ദോഷകരമായി
ബാധിക്കുന്ന, മുന്‍കൂട്ടികാണാന്‍ കഴിയാത്ത
അപകടസാധ്യതകളില്‍ നിന്ന്‌ സാമ്പത്തിക പരിരക്ഷ
നല്‍കുന്നതിന്‌ ഈ പദ്ധതി ലക്ഷ്യമിടുന്നു. MSME
നല്‍കുന്ന വാര്‍ഷിക ഇന്‍ഷുറന്‍സ്‌ പ്രീമിയത്തിന്റെ 50
ശതമാനം വരെ (പരമാവധി 2500 രൂപ) റീ-
ഇംബേഴ്‌സ്മെന്റ്‌ ആയി നല്‍കുന്ന ഈ പദ്ധതി, ജില്ലാ
വ്യവസായ കേന്ദ്രങ്ങള്‍ മുഖേന ആണ്

നടപ്പിലാകുന്നത്‌.

കേരളത്തെ കൂടുതൽ വ്യവസായ സൗഹൃദ
സംസ്ഥാനമാക്കി വളർത്തിയെടുക്കുന്നതിനു

വ്യവസായവകുപ്പ് നടപ്പിലാക്കി വരുന്ന സംരംഭകത്വ

പ്രോത്സാഹന പ്രവർത്തനങ്ങളുടെ വിശദാംശങ്ങൾ
സംരംഭകരിലേക്കും പൊതുജനങ്ങളിലേക്കും
നേരിട്ടെത്തിക്കുവാൻ സംസ്ഥാനത്തൊട്ടാകെയുള്ള

എല്ലാ തദ്ദേശസ്ഥാപനങ്ങളിലും എന്റർപ്രണർഷിപ്
ഫെസിലിറ്റേഷൻ ക്യാമ്പയിൻ സംഘടിപ്പിച്ചിട്ടുണ്ട്.

കേരളത്തിലെ MSME-കളിൽ നിന്നും തിരഞ്ഞെടുത്ത

1000 MSME-കളെ നാല് വർഷത്തിനുള്ളിൽ

ശരാശരി 100 കോടി വിറ്റുവരവുള്ള
ബിസിനസുകളായി ഉയർത്തുക എന്ന
ലക്ഷ്യത്തോടെയാണ് കേരള സർക്കാരിന്റെ സ്കെയിൽ
അപ്പ് മിഷൻ പദ്ധതി, മിഷൻ 1000 എന്നീ പദ്ധതികള്‍
ആരംഭിച്ചിട്ടുണ്ട്. ആദ്യപടിയായി ഇതുവരെ 149
സംരംഭങ്ങളെ തെരഞ്ഞെടുക്കുകയും ചെയ്തിട്ടുണ്ട്.
തിരഞ്ഞെടുത്ത സംരംഭങ്ങളില്‍ നിന്നും
ആനുകൂല്യത്തിനായി അപേക്ഷകൾ സ്വീകരിച്ചുവരുന്നു

‌ സംസ്ഥാനത്ത്‌ സംരംഭകര്‍ക്ക് അനുകൂലമായ ഒരു
വ്യാവസായിക എക്കോസിസ്റ്റം ഉണ്ടാക്കുന്നതിന്‌
സര്‍ക്കാര്‍ ക്രിയാത്മകമായ നടപടികളാണ്‌
കൈക്കൊണ്ടുവരുന്നത്‌. വ്യവസായ രംഗത്ത്‌
കാലോചിതമായ മാറ്റങ്ങള്‍ കൊണ്ടുവരുന്നതിനും
നിക്ഷേപകര്‍ക്ക്‌ സംരംഭങ്ങള്‍ തുടങ്ങാന്‍ കൂടുതല്‍
മെച്ചപ്പെട്ട അന്തരീക്ഷം സൃഷ്ടിക്കുന്നതിന്റെയും
ഭാഗമായി സംസ്ഥാനത്തിന്റെ ദൗര്‍ബല്യങ്ങള്‍
തിരിച്ചറിഞ്ഞുകൊണ്ടും, അതിന്റെ അന്തര്‍ലീനമായ
നേട്ടങ്ങള്‍ പ്രയോജനപ്പെടുത്തുകയും ചെയ്യന്ന ഒരു
ബദല്‍ കാഴ്ചപ്പാട്‌ ഉയര്‍ത്തിപ്പിടിച്ച്‌ യാഥാര്‍ത്ഥ്യ

ബോധത്തോടെ വ്യവസായ നയം, 2023 നിലവില്‍
വന്നിട്ടുണ്ട്.

സൂക്ഷ്മ ചെറുകിട ഇടത്തരം സംരംഭങ്ങൾക്കായി
സംരംഭക സഹായ പദ്ധതി, നാനോ യൂണിറ്റുകള്‍
ക്കുള്ള മാര്‍ജിന്‍ മണി ഗ്രാന്‍റ് പദ്ധതി, ഒരു കുടുംബം,
ഒരു സംരംഭം പദ്ധതി, മാനുഫാക്‌ചറിംഗ് മേഖലയിലെ
സ്റ്റാര്‍ട്ടപ്പുകള്‍ക്കുള്ള സഹായ പദ്ധതി, നിലവിലുള്ള
എം.എസ്.ഇ.കളിൽ സൂക്ഷ്മ സംരംഭങ്ങളില്‍ നിന്ന്
ചെറുകിട സംരംഭങ്ങളായും ചെറുകിട സംരംഭങ്ങളില്‍
നിന്ന് ഇടത്തരം സംരംഭങ്ങളായും ഉയര്‍ത്തിക്കൊണ്ട്

വരുന്നതിനു സഹായം നൽകുന്ന പദ്ധതി, തകർച്ച
നേരിടുന്നതും പ്രവർത്തനരഹിതവുമായ സൂക്ഷ്മ
ചെറുകിട ഇടത്തരം വ്യവസായങ്ങൾ, കശുവണ്ടി
സംസ്കരണ യൂണിറ്റുകൾ പുനരുജ്ജീവിപ്പിക്കുന്നതിനുള്ള

പദ്ധതി, കരകൗശല മേഖലയ്ക്കുള്ള ആശ പദ്ധതി,
പ്രധാനമന്ത്രിയുടെ തൊഴിൽദായക പദ്ധതി
(PMEGP), സൂക്ഷ്മ ഭക്ഷ്യസംസ്കരണ മേഖലയ്ക്കായുള്ള

PMFME പദ്ധതി എന്നീ പദ്ധതികള്‍ നടപ്പിലാക്കി
വരുന്നുണ്ട്.

കൂടാതെ, ചീഫ് മിനിസ്റ്റേഴ്സ് അസിസ്റ്റന്റ് സ്കീം, വീ-മിഷന്‍
പദ്ധതി, സ്കെയില്‍ അപ് സപ്പോര്‍ട്ട്, സീഡ് ഫണ്ട്
അസിസ്റ്റന്റ് എന്നിവ കേരളത്തില്‍ സംരംഭങ്ങള്‍
തുടങ്ങാന്‍ ആഗ്രഹിക്കുന്നവര്‍ക്ക്

കെ.എസ്.ഐ.ഡി.സി നല്‍കുന്ന ധനസഹായ
പദ്ധതികളാണ്.

സെക്ഷൻ ഓഫീസർ

